
SÚÐAVÍKURHREPPUR

153. löggjafarþing 2022-2023 - þingskjal 95 - 95. mál í samráðsgátt.

Umsögn Súðavíkurhrepps vegna þingsályktunartillögu um gerð jarðganga milli Álftafjarðar og 
Skutulsfjarðar.

Fram kemur í greinargerð með þingsályktunartillögunni að framlagning hennar er ekki ný, enda hefur 
hún verið lögð fram nokkrum sinnum frá fyrstu tillögu um sama efni frá þingm. Ólínu Þorvarðardóttur á 
141. löggjafarþingi - þá sem 594. mál. Síðan á 150., 151., 152. og loks nú á 153. löggjafarþingi.

Að upphaflegu þingsályktunartillögunni stóðu allir þingmenn NV-kjördæmis og hét þá Tillaga til 
þingsályktunar um snjóflóðavarnir á Kirkjubóls- og Súðavíkurhlíð og jarðgöng milli Álftafjarðar og 
Skutulsfjarðar. Líkt og fram kemur í upphaflegu þingsályktuninni er hér um að ræða öryggisráðstöfun 
vegna snjóflóðavarna og kannski ekki síður til varnar grjóthruni á þessu vegkafla sem spannar um 20 km í 
þjóðleið um Djúpveg. Sveitarstjóri Súðavíkurhrepps vísar til fyrri umsagnar um gerð Álftafjarðarganga, en 
tilefnið var þingsályktun um sama efni - 236. mál á 152. löggjafarþingi 2021-2022. Sú umsögn eru um 8 
síður af texta á A4 - leturstærð 11 calibri. Vísast að flestu leyti til þeirrar umsagnar enda hefur lítið 
breyst til batnaðar á þessum vegkafla. Súðavíkurhreppur vilI vekja athygli á því að hér er um að ræða 
meginflutningsæð til Vestfjarða frá SV-horninun. Allur aðflutningur til Vestfjarða kemur um Djúpveg er 
er mikilvægi hans síst minnkandi með uppbyggingu laxeldis í ísafjarðardjúpi og uppbyggingu 
laxasláturhúss í Bolungarvík. Rétt til að leggja áherslu á umfangið munu um 25-30 fuIIlestaðir 
flutningabílar leggja leið sína með afurðir frá Bolungarvík vegna sláturhússins sem tekið verður í notkun 
á vormánuðum. Að auki verður einnig aukning í afleiddum þjónustu- og framleiðslustörfum vegna 
uppbyggingar fiskeldis á Vestfjörðum. Tíðar lokanir á Súðavíkurhlíð mun hafa þar áhrif svo ekki sé minnst 
á hættu fyrir vegfarendur.

Á það hefur verið bent margsinnis að byggðarsjónarmið hanga saman við gerð ganga hér á þessum hIuta 
Vestfjarða. Samtenging atvinnusóknarsvæðis með öruggum heilsárssamgöngum er skilyrði þess að vel 
takist til. Framlegð er mikil af gerð jarðganga þar sem tam byggingarland ísafjarðarbæjar til stækkunar í 
Skutulsfirði er nánast upp urið, en nægt byggingarland er Súðavíkurmegin við hlíðina. Afstaða íbúa hér til 
sameiningar sveitarfélaga hangir saman við öruggar samgöngur, enda eru íbúar Súðavíkurhrepps nánast 
afskiptir þegar harðir vetur leiða til lokana á hlíðinni. Hlutverk Súðavíkurhrepps, sveitarfélags með 236 
íbúa hefurverið afgerandi varðandi Djúpveg þarsem fámenn Björgunarsveitin Kofri á metfjölda útkalla á 
ársgrundvelli að koma vegfarendum í skjól sem eru innlyksa vegna ófærðar og lokunar á Súðavíkurhlíð. 
Þá ber þess að geta að á fundi nú í mars var Súðavíkurdeild Rauða krossins lögð niður og er því alger 
óvissa um það hver sinnir því hIutverki að koma fólki í hús undir slíkum aðstæðum, en allt að 70 manns 
hafa verið fastir í Súðavík á sama tíma vegna lokunar hlíðarinnar.

Vert er að vekja athygli á facebook hópnum (opinn) sem ber nafnið DauðansAlvara, Súðavíkurhlíð- 
Kirkjubólshlíð. Það er ekki langt síðan þessi hópur var stofnaður en þar er safnað saman efni frá 
vegfarendum um þennan veg. Myndir, myndbönd, frásagnir og tilkynningar eru efnið þar sem varað er 
við grjóthruni og snjóflóðum á þesum kafla. Hér er um að ræða veg sem um 30% íbúa Súðavíkur fara til 
atvinnusóknar á ísafjörð alla virka daga, öll læknisþjónusta, sjúkraþjálfun og opinber þjónusta er sótt til 
Ísafjarðarbæjar auk félagsþjónustu. Allir aðflutningar fyrir vöru og þjónustu fyrir svæðið fer um þennan 
veg og fjöldi ferðamanna á hverjum degi. Er það enda svo að þetta er eina færa leiðin suður megnið af 
vetrinum. Veturinn 2020 var ágætis áminning þar sem um 40 lokanir komu til fyrstu 3 mánuði ársins.

Talnaglöggir geta reikna það út sem hlutfaII af þeim tíma, hversu marga daga var lokað og hvort þessi 
vegur sé raunhæfur sem heilsársvegur og unnt sé að þjónusta Súðavíkurhrepp frá ísafjarðarbæ. Þá er 
einnig vert að hafa í huga hvaða afleiðingar umferð um svona veg hefur á sálarlíf fólks sem hér býr, enda 
er óvíst að þeir sem hér ferðast um geri sér grein fyrir hættunni frá degi til dags. Kannanir sem gerðar 
hafa verið hér á Vestfjörðum benda til þess að undirliggjandi hættan á lokunum eða líftjóni hefur aftrað 
fólki frá búsetu hér í Súðavík (og víðar á Vestfjörðum) auk þess að hafa áhrif á atvinnusókn. Þá hefur 
þetta afgerandi meiri áhrif á konur en karlmenn og er því kominn kynjavinkill á þetta mál. M.ö.o. þá 
skerðir vegurinn lífsgæði kvenna á Vestfjörðum umtalsvert meir en karla og er þar ekki borð fyrir báru.

Hagræn áhrif af gerð jarðganga milli Álftafjarðar og Skutulsfjarðar eru nokkur þó kostnaður við gerð 
þeirra sé auðvitað umtalsverður. En þetta er líka fjárfesting í innviðum og mannvirki til margra ára. 
Vegna orkuskipta á Vestfjörðum er Ijóst að raforkuþörf er um það bil tvöföld miðað við það sem nú er til 
ársins 2030. Og það eru bara sjö ár í það tæp. Byggðalínan til Súðavíkur skilar um 1.1 MW en aflþörf árið 
2030 verður um 2 M W. Þá er verið að byggja upp kalkþörungaverksmiðju í Súðavík sem þarf um 8 MW 
að jafnaði. Til þess að fóðra þessa raforkuþörf (og það kemur að því innan nokkurra ára) þá þarf annað 
hvort að endurnýja byggðalínuna til Súðavíkur eða leggja rafstreng. Kostnaður við lagningu strengs er 
áætluð 1,5 Ma + miðað við óuppfærðar tölur frá 2018. Að sama skapi mun uppbygging byggðalínu í 
núverandi línustæði kosta áIíka. Ef strengur yrði lagður samhliða gangagerð yrði kostnaður aðeins brot af 
framangreindri fjárhæð auk kosta við þjónustu hans. Þá liggur fyrir að ísafjarðarbær er kominn að 
þolmörkum varðandi byggingarland í SkutuIsfirði, en í Súðavík er nægt byggingarland. Þá er einsýnt að 
sveitarfélögin yrðu sameinuð ef gerð yrðu jarðgöng á milli, enda væri Súðavík orðin í um 5 mínútna 
fjarlægð frá kjarna Ísafjarðarbæjar.

Athyglisvert er að í framsetningu með jarðgangakostum á þessu svæði hefur aIItaf verið talað um göng 
sem væru næst 6-7 km. Af yfirlitsmynd sem aðgengileg er með þeim fátæklegu gögnum við rannsóknir 
liggur fyrir mynd sem sýnirgöng milli Álftafjarðar við Svathamaryfir í Engidal í Skutulsfirði. Þau eru mun 
styttri og ættu að vera í öllu hagkvæmari en áður framsettar tölur gera ráð fyrir.

En best af öllu - einn hættulegasti vegur landsins yrði aflagður og nýr og endurbættur vegur með 
vaxandi hlutverk yrði gerður öllum til heilla. Er það von okkar í Súðavíkurhreppi að tillaga þessi fái 
framgang innan Samgöngunefndar Alþingis og að litið verði til þess við endurskoðun Samgönguáætlunar 
þar sem sú vinna stendur yfir.

Bragi ÞórThorotldsen - sveitarstjóri Súoavíkurwepps

